REZIME RADA
Voda za piće je prehrambeni proizvod bez kojeg bi život živog svijeta na planti bio nemoguć. Očuvanje kvaliteta vode za piće zavisi od mnogih faktora, prije svega da li se radi o bunarskim ili površinskim vodama, kao i mnogih drugih faktora, uključujući fizikalno – hemijske parametre, odnosno sadržaj kationa i aniona, elektroprovodljivost, temepratura, sadržaj organske materije, prisustvo teških metala i dr. Prekomjerna primjena agrotehničkih mjera, blizina fabrika izvoršitma, zastarjeli vodovodni sistemi su samo neki primjeri izvora onečišćenja vode za piće. Kako bi se zagađivanje smanjilo, a time i rizik po zdravlje potrošačla potrebno je vršiti stalni monitoring kvaliteta vode za piće, a posebno konstituentata koji su pristuni u malim koncentracijama kao što su olovo, kadmij, živa, arsen i dr. Pored uspostave stalnog monitoringa, nužno je definirati i mjere koje bi poboljšale zdravstvenu sigurnost vode za piće, a time smanjile rizik po zdravlje potrošača. Teški metali u vodi za piće mogu biti prisutni u različitim formama, što prije svega zavisi od ostalih fizikalno hemijskih osobina, odnsno pH, koncentracije kationa i aniona, elektroprovodljivosti i dr. U ovom radu su ispitivane hemijske forme olova i kadmija u uzorima vode za piće iz različitih izvora, tj. iz prirodinih izvorišta, gradske mreže i prodaje. Pored utvrđenih hemijskih formi olova i kadmija, te njihovog utjecaja na zdravstvenu sigurnost vode za piće, prikazane su i mjere uspostave stalnog nadzora nad zdravstenom sigurnošću vode kroz HACCP (eng. Hazard Analyses Crticical Control Points) principe.

